
   Çур кунĕ хĕвел çутипе ялтăрать-и, 

Янрать-и тӳпе кайăксен сассипе;

Ирхи уçă çил ерипен калаçать-и

Урам хушшинчи йывăçсен çулçипе;



Шап-шур чечекре ларакан садсем çийĕн

Вĕçет-и пыл хурчĕ сĕткен пуçтарса;

Тулли кăкăрпа сывлакан тĕнче çийĕн

Анать-и хуллен каç чаршавĕ шуса;



Хавас хĕрипраçăн юрри ян каять-и

Ыр шăршă саран шурă çĕмĕртлĕхре,

Маттур ĕмĕтпе хавхаланнă бригада

Тухать-и мала чунĕ савнă ĕçре —



Этем хавалне те, тĕнче илемне те

Туллин эп туятăп, Çĕршывăм-анне!

Чĕнессĕм килет сăввăмпа ман пурне те:

— Ялан малалла! Коммунизм патне!

  